
ANNOTATSIYA
Magolada kasaba uyushmalarining tashkil etilishi va faoliyatining asosiy maqsad va vazifalari tahlil
qilingan hamda shu asosida kasaba uyushmalarining tuzilishi, ularning huquqiy maqomi va belgilari
yoritib berilgan. Ishda xorijiy mamlakatlar tajribasida kasaba uyushmalarining faoliyatini amalga
oshirishni tavsiflovchi bir nechta modellar tahlil qilingan. Shuningdek, maqolada kasaba
uyushmalarining yuridik tabiati tahlilidan kelib chiqib uning o‘ziga xos xususiyatlari sanab o‘tilgan.
Magolaning xulosa gismida kasaba uyushmalari a’zolarining huquglari va manfaatlarini himoya
qilishdagi muhim ijtimoiy-iqtisodiy kuchga ega ekanligini inobatga olib, kasaba uyushmalarining
faoliyatini huquqiy tartibga solish tashkiliy-huquqiy asoslarini takomillashtirish yuzasidan bir nechta
takliflar ilgari surilgan.
Kalit so‘zlar. Kasaba uyushmasi, jamoat tashkiloti, xodim, ish beruvchi, huquqiy davlat, fugarolik
jamiyati, tashkiliy-huquqiy asoslar.

ABe30B YMu:k0oH TommysiatoBuy,
CamMocTosTeIbHBIN CONCKaTeNb TalKeHTCKOTO
roCy/1apCTBEHHOTO FOPUINUYECKOI0 YHUBEPCUTETA
E-mail: avezovumidjon@mail.ru

IMPABOBOI CTATYC U ITIPABOBAS ITIPUPOJIA ITPO®COIO30B KAK
OBIIECTBEHHBIX OFbEJJUHEHUI

AHHOTALUA
B craThe aHaMM3MPYIOTCS OCHOBHBIE IENTM U 33aJ]a4d OPTaHU3alWU U JEeSITeIbHOCTH MPOQCOI030B, U
HCXOJIS U3 ATOTO Pa3bACHAIOTCA CTPYKTYpa po(dcor030B, UX MPABOBOM CTaTyC U Mpu3Haku. B pabote
MIPOAHATM3UPOBAHO HECKOIBKO MOJIETICH, ONMMCHIBAIONINX PEATN3aUI0 IESTEIFHOCTH MPO(COI030B
Ha OCHOBE OIIBITa 3apyOEeKHBIX CTpaH. Takke B CTaThe MEPEUNCIICHBI €ro crenu(uIeckue 4epThl Ha
OCHOBE aHAJIM3a MPABOBOU MPUPOIBI TPO(HCOI030B. B 3aKIIFOUNTEIFHON YaCTH CTaThH, IPUHUMAS BO
BHHMaHUE, 9TO MPO(COI03bI 00IaaI0T BAXKHON COITUATBHO-YKOHOMHYECKOH CHIION B 3aIIUTE MPaB

HHTCPCCOB YJICHOB, BBIABHUIACTCA PAL HpGIU'IO)KeHI/Iﬁ 0 COBCPIICHCTBOBAHWIO OPraHHU3allMOHHO-
MIPaBOBBIX OCHOB MTPABOBOTO PETYIMPOBAHUS ICITEILHOCTH TPOQCOI030B.

KiroueBbie cioBa. [IpodeccnoHanbHBII CO03, OOIIECTBEHHAs OpraHu3aius, paOOTHHK,
paboTomarenb, MPaBOBOE TOCYIAPCTBO, TPAXKAAHCKOE OOIIECTBO, OPraHU3aIMOHHO-TIPABOBHIC
OCHOBEI.

Independent Researcher of Tashkent State University of Law
E-mail: avezovumidjon@mail.ru

LEGAL STATUS AND NATURE OF TRADE UNIONS AS PUBLIC ASSOCIATIONS

ANNOTATION
The article analyzes the main goals and objectives of the organization and activities of trade unions,
and on this basis explains the structure of trade unions, their legal status and characteristics. The paper
analyzes several models that describe the implementation of the activities of trade unions on the
experience of foreign countries. The article also lists its specific features based on the analysis of the
legal nature of trade unions. In the final part of the article, taking into account that trade unions have
an important socio-economic power in protecting the rights and interests of members, a number of
proposals are put forward to improve the organizational and legal foundations for the legal regulation
of trade union activities.
Keywords. Trade union, public organization, employee, employer, rule of law, civil society,
organizational and legal framework.

Kirish

Demokratik huquqiy davlat va fuqarolik jamiyatini shakllantirish maqsadiga erishish
jarayonida jamoat tashkilotlarining jamiyat hayotidagi o‘rni va rolini mustahkamlash muhimdir.
Zero, jamiyatimizda amalga oshirilayotgan islohotlar ko‘p qirrali jarayon bo‘lib, ularning samarasi
jamoatchilikning ishtirokiga bog‘liq, mazkur jarayonlarda muayyan ijtimoiy institutlar, xususan,
kasaba uyushmalari muhim o‘rin tutadi. Kasaba uyushmalarining maqomi va huquqiy tabiati, huquq
va funksiyalarini o‘rganish avvalambor kasaba uyushmalari tushunchasini tadqiq etishni taqozo
qiladi.

Material va metodlar

Mazkur ilmiy maqolani tayyorlashda ilm iy bilishning mantiqiy va ilmiy uslublaridan
foydalanilgan, xususan, mantiqiy tahlil, tarixiy, qiyosiy-huquqiy kabi uslublar qo‘llanilgan. Bundan
tashqari, empirik materiallar, xususan, statistika ma’lumotlari, xorijiy davlatlar qonunchiligi va
amaliyoti tahlil qilindi.

Tadqiqot natijalari

Huqugshunos olim prof. O.T.Xusanovning fikricha, “Kasaba uyushmalari ko‘ngilli
jamiyatdir, ya’ni uni tuzish, unga a’zo bo‘lish ixtiyoriydir. Bu tashkilot ishlab chiqarish va ishlab
chiqarish bilan bog‘liq bo‘lmagan (o‘quv muassasalari, sog‘liqni saqlash muassasalari va boshqalar)
har qanday tashkilot, muassasalarda tuzilishi mumkin” [1, 244-245-b]. Huqugshunos olim
Sh.Nazarovning fikricha, har qanday jamoat tashkiloti ijtimoiy va eng avvalo, huquqiy normalarga
asoslanadigan tashkiliy birlik sifatida namoyon bo‘ladi. Jumladan, kasaba uyushmalari mamlakat
aholisini ijtimoiy himoya qilishdek umummilliy vazifani bajarishga muhim hissasi bilan o‘ziga xos
o‘rin tutadi [2, 15-b].

Buyuk Britaniyalik olim G.Koulning fikricha, “kasaba uyushmasi —asosan a’zolarning
kundalik ishlari bilan bog‘liq ravishda iqtisodiy manfaatlarini himoya qilish va ilgari surish uchun
olib boriladi” [3]. Mazkur ta’rifda kasaba uyushmalarining faqatgina bir funksiyasi: iqtisodiy
funksiyasi jihatidan yondashilgan bo‘lib, ijtimoiy, madaniy-ma’rifiy, himoya, vakillik funksiyalariga
urg‘u berilmagan. Shuningdek, Uebbning fikriga ko‘ra, “kasaba uyushmasi — ish haqi oluvchilarning
mehnat sharoitlarini saqlash va yaxshilash maqgsadida tuzilgan doimiy birlashmadir. Kasaba

uyushmalari o‘zlarining manfaatlari mehnat munosabatlariga asoslangan xodimlarni va boshqa
jjtimoiy guruhlarni birlashtirgan ixtiyoriy tashkilot shakli sifatida qabul qilinishi mumkin. Kasaba
uyushmalarining asosiy magsadi xodimlarning manfaatlarini ish beruvchilardan himoya qilishdir”
[4].

L. Tursunovning fikricha, “kasaba uyushmalarining mehnat huquqiy munosabat subyekti
sifatidagi maqomini belgilashda ular gandaydir davlat yoki jamoat organlaridan mustaqil, o‘z
faoliyatini fagat xodimlar manfaatiga mos ravishda amalga oshiridigan organ ekanligi muhim
ahamiyatga ega” [5, 28-29-b]. Mazkur fikrga qo‘shimcha ravishda T.Set: “Kasaba uyushmasi —
1jtimoty huquqlarini saqlash va yaxshilash magsadida tuzilgan doimiy ishchilar birlashmasidir. Uning
magqsadi nafaqat ish haqining pasayishiga garshi, balki yuqori ish haqi uchun ham kurashishdir.
Vagqtinchalik tashkilot yoki shunchaki ish tashlash qo‘mitasi kasaba uyushmasi hisoblanishi mumkin
emas. Bu doimiy birlashma bo‘lishi kerak™ [6] — deb qayd etadi. Buyuk Britaniyalik olim J.Korbining
yozishicha, kasaba uyushmasi bu turli xil manfaatlarni ta’minlash magsadida fuqarolar tomonidan
tuzilgan tashkilotdir. U yollanma 0°z a’zolarining nomuayyan muddatga tuzilgan birlashmasi bo‘lib,
uning asosiy maqsadi oz a’zolarining mehnat sharoitlarini saqlash va yanada yaxshilashdir [7].

Mazkur olimning kasaba uyushmalarining tuzilishi va faoliyat ko‘rsatishi bilan bog‘liq fikrlari
e’tiborga molik deb hisoblaymiz. Zero, fuqarolik huquqi nazariyasiga ko‘ra ayrim turdagi yuridik
shaxslar muayyan maqsadga erishgach tugatilishi nazarda tutiladi. Kasaba uyushmalari esa ulardan
farq qilgan holda xodimlarning vakillik organlari sifatida doimiy asosda faoliyat yuritadi.

Huqugshunos olim Sh.Nazarovga ko‘ra, kasaba uyushmalarining aholini ijtimoiy himoya
qilish vazifasini bajarish faoliyati quyidagi jihatlarda namoyon bo‘ladi: birinchidan, O‘zbekiston
kasaba uyushmalari ham aqliy, ham jismoniy mehnat xodimlarining eng ommaviy jamoat birlashmasi
bo‘lib, u yuqoridan pastgacha o‘zining eng keng tarmogqli tashkiliy tuzilmasiga, qo‘p qirrali
vazifalariga ega; ikkinchidan, kasaba uyushmalari boshqa jamoat tashkilotlaridan farqli ravishda
amaldagi qonunga muvofiq bevosita mehnat jamoalarida tuziladi va faoliyat ko‘rsatadi [8, 24-b].
Shuni ta’kidlash o‘rinliki, kasaba uyushmalari o‘zlarining a’zolari bilan bevosita ishlaydi. Chunki
mazkur tashkilot ish beruvchi joylashgan hududda faoliyat yuritadi. Zotan, “Kasaba uyushmalari
to‘g‘risida”’gi Qonunning 18-moddasiga asosan, kasaba uyushmalariga o‘z vazifalarini bajarishi
uchun zarur sharoitlarni ta’minlash ish beruvchining majburiyati hisoblanadi.

O‘z navbatida, kasaba uyushmasi tushunchasini o‘rganishda va kasaba uyushmalari
faoliyatini tartibga solishga qaratilgan huquqiy asoslarini tahlil etishda, asosiy e’tiborni, xalgaro
huquqiy hujjatlar, O‘zbekiston Respublikasining qonunlari va qonun osti hujjatlari, shuningdek,
O‘zbekiston kasaba uyushmalari Federatsiyasi hujjatlariga qaratish magsadga muvofiq.

Xususan, 1948-yil 10-dekabrda qgabul qilingan “Inson huquqglari umumjahon
Deklaratsiyasi’ning 20-moddasiga ko‘ra: har bir inson tinch yo‘l bilan yig‘ilishlar o‘tkazish va
assotsiatsiyalarga birlashish huquqgiga ega. Hech bir shaxsni biron bir assotsiatsiyaga majburan jalb
qilish mumkin emas, degan qoida belgilangan bo‘lsa, 1966-yil 16-dekabrdagi Fuqgarolik va siyosiy
huquqlar to‘g‘risidagi xalgaro paktning 22-moddasida “Har bir inson boshgalar bilan uyushish
erkinligi huquqiga, shu jumladan, kasaba uyushmalar tashkil etish erkinligi va o‘z manfaatlarini
himoya qilish uchun shunday uyushmalarga kirish huquqiga ega” ekanligi kabi qoidalar
mustahkamlangan.

Shuningdek, kasaba uyushmalariga birlashish huquqi Xalgaro Mehnat Tashkilotining
1948-yildagi 87-sonli Konvensiyasida belgilangan. 1998-yil 9-dekabrdagi “Alohida shaxslar, jamiyat
guruhlari va organlarining umume’tirof etilgan inson huquqlari va asosiy erkinliklarini
rag‘batlantirish va himoya qilish yuzasidan huquq va majburiyatlari to‘g‘risidagi Deklaratsiya”ning
5-moddasiga ko‘ra, har bir shaxs yakka va boshqalar bilan hamkorlikda milliy va xalgaro miqyosida
nohukumat tashkilotlari, assotsiatsiyalar yoki guruhlarni tashkil etish, ularga a’zo bo‘lish va ularning
faoliyatida ishtirok etish; nohukumat yoki hukumatlararo tashkilotlar bilan alogada bo‘lish
huquqlariga ega.

Milliy qonunchilikda kasaba uyushmalariga birlashish erkinligi va kasaba uyushmalariga
birlashish huquqi kafolatlangan. Xususan, O°‘zbekiston Respublikasi Konstitutsiyasining
34-moddasida fuqarolar kasaba uyushmalari, siyosiy partiyalarga va jamoat birlashmalariga

uyushish, ommaviy harakatlarda ishtirok etish huquqiga ega ekanligi mustahkamlangan. Shuningdek,
kasaba  uyushmalarining  tashkiliy-huquqiy = shakli  to‘g‘risida  Konstitutsiyamizning
56-moddasida to‘xtalib o‘tilib, O‘zbekiston Respublikasida qonunda belgilangan tartibda ro‘yxatdan
o‘tkazilgan kasaba uyushmalari, siyosiy partiyalar, olimlarning jamiyatlari, xotin-qizlar, faxriylar va
yoshlar tashkilotlari, ijjodiy uyushmalar, ommaviy harakatlar va fugarolarning boshqa uyushmalari
jamoat birlashmalari sifatida e’tirof etiladi, deyilgan. Kasaba uyushmalarining asosiy maqsadi
Konstitutsiyamizning 59-moddasida aniq berilgan bo‘lib, bu xodimlarning ijtimoiy-iqtisodiy
huquqlarini va manfaatlarini ifoda etish va himoya qilishdir. Kasaba tashkilotlariga a’zo bo‘lish
ixtiyoriyligining konstitutsiyaviy asosi ham aynan shu moddada aks ettirilgan.

B.Narimonovning ta’kidlashicha, O‘zbekiston Respublikasi Konstitutsiyasida jamoat
birlashmalariga a’zolik masalalarida ixtiyoriylik prinsipiga asoslanish konstitutsiyaviy darajada
belgilanmaganligi ko‘rsatilgan holda, ixtiyoriylik prinsipi faqat kasaba uyushmasiga a’zolik
masalasida bayon qilingan [9, 12-b].

O‘zbekiston Respublikasining ‘“Kasaba uyushmalari to‘g‘risida”gi Qonunida kasaba
uyushmasi tushunchasiga quyidagicha ta’rif berilgan: “Fuqarolarning o‘z faoliyati yoki o‘qishi turi
bo‘yicha umumiy kasbiy manfaatlari bilan bog‘liq bo‘lgan, ularning mehnatga oid, boshqa ijtimoiy-
iqtisodiy huquq va manfaatlarini ifodalash hamda himoya qilish magsadida tuziladigan, oz ustavi
asosida faoliyat ko‘rsatadigan ixtiyoriy jamoat birlashmasi” [10].

J.A.Djabbarov esa: “O‘zbekiston kasaba uyushmalari Federatsiyasiga birlashgan kasaba
uyushmalari ishlab chiqarish va noishlab chiqarish sohalaridagi faoliyati turi bo‘yicha umumiy
manfaatlar bilan birlashgan xodimlar, qisman ish bilan band bo‘lganlar yoki vaqtincha ishsizlar,
talabalar va o‘quvchi yoshlar, ishlamaydigan pensionerlar, aholi boshqa gatlamlarini o‘zini-o‘zi
boshqaradigan, ko‘ngilli jamoat nodavlat notijorat tashkilotidir” [11, 11-b], — deydi.

Yuqoridagilarga asosan qayd etish lozimki, kasaba uyushmasi a’zolarining ixtiyoriy
tashabbusi bilan tashkil etilgan nodavlat notijorat tashkilotdir. O¢zbekiston Respublikasi
Konstitutsiyasining 56-moddasida belgilanganidek: “O‘zbekiston Respublikasida qonunda
belgilangan tartibda ro‘yxatdan o‘tkazilgan kasaba uyushmalari, siyosiy partiyalar, olimlarning
jamiyatlari, xotin-qizlar, faxriylar va yoshlar tashkilotlari, ijodiy uyushmalar, ommaviy harakatlar va
fuqarolarning boshga uyushmalari jamoat birlashmalari sifatida e’tirof etiladi”. Mazkur qoidada
kasaba uyushmalarining jamoat birlashmasi sifatidagi huquqiy maqomi nazarda tutilgan.

Yuqoridagi ilmiy-amaliy yondashuvlardan kelib chiqib, quyidagi mualliflik ta’rifi ishlab
chiqildi: Kasaba uyushmasi — ishchilarning mehnat munosabatlaridagi huquqglarini himoya qilish
hamda ijtimoiy-iqtisodiy manfaatlarini ta’minlash hamda mehnat sharoitlarini saqlash va yaxshilash
magsadi bilan ko‘ngilli ravishda birlashgan xodimlardan iborat jamoat birlashmasidir.

Kasaba uyushmalarining yuridik tabiatini tushunish uchun mazkur tashkilotlarning tashkil
etilishi va faoliyatining asosiy maqsad va vazifalarini yoritish lozim.

B.Narimonovning fikricha, “nodavlat notijorat tashkilotlarining huquqiy tabiati uning
tushunchasi va tashkil qilinish prinsipidan kelib chiqib, shuningdek, NNTning ta’sischisi davlat
sanalmaydi, balki mustaqil subyektlar sanalib, ushbu subyektlar davlat hokimiyati vakolatlariga ega
bo‘lmasligi kerak™ [12, 12-b]. Rossiyalik huqugshunos olim M.Kuznesov kasaba uyushmalarining
quyidagi o‘ziga xos xususiyatlarini sanab o‘tadi: 1) fugarolarning kasaba uyushmalariga birlashish
huquqiy ixtiyoriy bo‘lib, o‘z tashabbusiga asoslanadi; 2) kasaba uyushmalari jamoat tashkiloti
hisoblanganligi sababli ularning faoliyati nodavlat notijorat tashkilotlari to‘g‘risidagi qonunchilik
normalari asosida tartibga solinadi; 3) kasaba uyushmalarining boshlang‘ich tashkilotlari a’zolari
faqatgina fuqarolar bo‘lishi mumkin; 4) kasaba uyushmalari fugarolarning mehnat faoliyati bo‘yicha
birlashtiradi [ 13, 86-b].

Hozirgi kunda xorijiy mamlakatlarda kasaba uyushmalarining maqsadlari ko‘p jihatdan tijorat
firmalarining maqsadlariga o‘xshash deb hisoblovchi tadqiqotchilar soni tobora ortib bormoqda.
Jumladan, V.Rakoti kasaba uyushmasini xodimlar, mulkdor va ish beruvchilarga xizmat ko‘rsatuvchi
tijorat tashkiloti sifatida ko‘rib chiqishni taklif qiladi. G.J.Kruden va A.U.Sherman kasaba uyushma
tuzilmalarini muvaffaqiyatli bo‘lishi uchun yaxshi tashkilot va samarali boshqaruvga muhtoj bo‘lgan
kompaniya sifatida qarash mumkin deb hisoblaydi [14, 64-b]. R.Redlix kasaba uyushmasi

ishchilarning huquqglari va manfaatlarini himoya qilish uchun yaratilganligini qayd etib, hozirda
kasaba uyushmalarini professional menejerlar boshqarishi va har qanday menejerning magqsadi
faoliyatni monopoliyalashtirishdir [15, 25-b], — deydi.

Tadqiqot natijalari tahlili

Xoririjily mamlakatlar tajribasida kasaba uyushmalarining faoliyatini amalga oshirishni
tavsiflovchi bir nechta modellar mavjud [16, 120-b]. Kasaba uyushmalari ichki tuzilishi, tuzilgan
shartnomalar doirasi, boshqaruv jarayonlaridagi xodimlarning ishtiroki, hukumat va siyosiy
partiyalar bilan munosabatlari yoki ijtimoiy muloqotga qo‘shgan hissalari bilan farq qilishi mumkin.
Xorijlik olim B.Ebbinghaus kasaba uyushmalari faoliyatining quyidagi Yevropa modellarini
tasniflaydi: ishchilar kasaba uyushmasi, solidaristik ittifoqchilik, qutblangan plyuralizm, seksiyaviy
plyuralizm va konsolidatsiyalangan ittifoqchilik [17].

Ishchilar kasaba uyushmasi ingliz tizimi uchun hosdir. Mazkur modeldagi kasaba uyushmasi
(sanoat, kasbiy yoki umumiy) yetarli darajada mustaqil. Solidaristik ittifoqchilik modeli
Skandinaviya davlatlarida paydo bo‘lgan. Solidaristik kasaba uyushmalari ijtimoiy davlat modeli
doirasidagi faoliyat bilan shug‘ullanadilar. Siyosiy opportunizm va mojarolar kasaba uyushma
vakillarini siyosiy tuzilmalardan chetlashtirishga olib keladi (masalan, Ispaniya, Portugaliya, Italiya).
Seksion plyuralizm, o‘z navbatida, kasaba uyushmalari turli guruhlarga (diniy va dunyoviy)
bo‘linishini nazarda tutadi. Konsolidatsiyalangan ittifoqchilik maxsus institutlar (Germaniya,
Avstriya) tufayli erishilishi mumkin bo‘lgan uyg‘unlik va ijtimoiy hamkorlikka asoslangan.

O‘zbekiston Respublikasi qonunchiligiga ko‘ra, mehnat faoliyatini amalga oshirayotgan
fugarolar, shuningdek, o‘rta maxsus, kasb-hunar ta’limi, oliy ta’lim va ilmiy-tadqiqot muassasalarida
ta’lim olayotgan, o‘n besh yoshga to‘lgan shaxslar hech qanday tafovutsiz o‘z tanloviga ko‘ra va
oldindan ruxsat olmay turib, ixtiyoriy ravishda kasaba uyushmalarini tuzish huquqiga, shuningdek,
kasaba uyushmalariga ularning ustavlariga rioya etish sharti bilan a’zo bo‘lish huquqiga egaligi
belgilangan [18].

Shuningdek, kasaba uyushmalari faoliyatining uch mezonga ko‘ra guruhlarga bo‘lish
mumkin. Asosiy maqgsadi mehnat va kapital o‘rtasidagi ziddiyatga aralashish bo‘lgan kasaba
uyushmalari mavjud. Ikkinchidan, ayrim kasaba uyushmalari mehnat sharoitlarini yaxshilashga
e’tibor berishadi (sof kasaba uyushmasi). Uchinchi, eng muhimi, kasaba uyushmalari, masalan,
mehnat siyosati yoki globallashuv bilan bog‘liq bo‘lgan muammolarni yanada kengroq hal qilishga
urinishlari mumkin.

Kasaba uyushmalarining xodimlar, ish beruvchilar, turli darajadagi institutsional tuzilmalar,
davlat organlari bilan o‘zaro hamkorligi kasaba uyushmalari faoliyatining eng samarali shakllariga
erishishga ko‘maklashadigan modelini shakllantirish imkonini beradi. [lmiy adabiyotlarda quyidagi
modellar mavjud:

“kelishuv modeli” — kasaba uyushmalari va davlat idoralari o‘rtasidagi o‘zaro aloqalarning
faol shakllari, jamoaviy muzokaralar jarayonlarini markazlashtirishning yuqori darajasi bilan
tavsiflanadi. (ushbu model Shimoliy Yevropa davlatlari Norvegiya, Finlyandiya, Daniya, Gollandiya
mamlakatlarga xosdir);

“plyuralistik model” — jiddiy qonuniy o‘zaro munosabatlarni nazarda tutmaydi, u asosan
mintaqgaviy va federal darajalarda emas, balki alohida korxonalar asosida to‘plangan jamoaviy bitim
jarayonlari bilan tartibga solinadi (ushbu model Kanada AQSh va Buyuk Britaniya kabi
mamlakatlarda gabul gilingan).

“paternalistik model” — Yaponiyada shakllangan iqtisodiy va ijtimoiy muammolarni hal
qilishda ish beruvchining mavqgei ustunligi va tashqaridan “bo‘ysunish” pozitsiyasini nazarda
tutadigan “umrbod bandlik” tizimiga asoslangan bu modelda ish beruvchining xarajatlarini “qoplash”
orqali xodimga umrbod bandlik kafolatlari taqdim etilishi kerak.

“ytimoty sheriklik modeli” — uch tomonlama hamkorlikka asoslangan, turli darajalarda olib
boriladigan va mehnat kodeksi qoidalari bilan qo‘llab-quvvatlanadigan “ijtimoiy sheriklik modeli”
Sovet ittifoqi mamlakatlarida keng tarqalgan edi [19].

Ko‘p sonli kasaba uyushma modellari va ularning xilma-xilligi, shuningdek, turli siyosiy
vaziyatlarga qaramay, kasaba uyushmalarining mavjudligi hali ham ijtimoiy tartibning zaruriy

elementi sifatida qabul qilinmoqda [20]. Ular muhim ijtimotiy sherik va ishchilarning manfaatlarini
himoya qiladigan bir kuch sifatida namoyon bo‘ladi.

O‘zbekistonda kasaba uyushmalari “Ijtimoiy sheriklik modeli”ga muvofiq kelib, kasaba
uyushmalari faoliyati konstitutsiya, maxsus qonun hamda Mehnat kodeksi normalari bilan tartibga
solinadi. O‘zbekiston Respublikasi miqyosida kasaba uyushmalari faoliyati 0‘z gatnashchilari huquq
hamda manfaatlarini hamkorlikda amalga oshirish va himoya qilish magsadida tuzilgan O‘zbekiston
Respublikasi kasaba uyushmalari Federatsiyasi tomonidan muvofiqlashtiriladi.

Hozirgi vaqtda kasaba uyushmalarning turli shakllari mavjud bo‘lgan davlatlarni nazariy
jihatdan uchta shartli guruhga bo‘lish mumkin.

Birinchi guruhga kasaba uyushma tashkilotlarining aksariyat qismini birlashtirgan bitta yirik
kasaba uyushma markazi mavjud bo‘lgan davlatlar kiradi. Shu bilan birga, ular bilan bir gqatorda
tarmoq yoki mahalliy xarakterdagi kichik mustaqil kasaba uyushmalari, kasbiy yoki siyosiy prinsip
asosida tuzilgan, ammo asosiy kasaba uyushma markazi bilan raqobatlasha olmaydigan milliy kasaba
uyushmalari mavjud. Ushbu guruhga AQShda elektrchilarning birlashgan kasaba uyushmasi kabi
kasaba uyushmalari mavjud. Germaniyada Germaniya kasaba uyushmalari assotsiatsiyasi bilan bir
qatorda davlat xizmatchilari kasaba uyushmasi va xristian kasaba uyushmalari assotsiatsiyasi mavjud.

Ikkinchi guruhni ishchilar, texniklar va xizmatchilarni birlashtirgan alohida kasaba uyushma
markazlari mavjud bo‘lgan Skandinaviya mamlakatlari tashkil etadi.

Uchinchi guruhga siyosiy prinsipga ko‘ra birlashgan kasaba uyushmalari joylashgan davlatlar
kiradi. Bular Fransiya, Italiya, Ispaniya, Portugaliya, Shveysariya va Beniluks mamlakatlari (Belgiya,
Niderlandiya, Luksemburg).

O‘zbekistonda kasaba uyushma tashkilotlarining birlashtirgan bitta yirik kasaba uyushma
markazi mavjud bo‘lgan guruhga kirib, O°zbekiston kasaba uyushmalari federatsiyasi tarmoq kasaba
uyushmalari, viloyat, kasaba uyushmalari tashkilotlari birlashmalarini, kasaba uyushmalari a’zolarini
o‘zida birlashtiradi.

Bugungi kunda O‘zbekiston kasaba uyushmalari Federatsiyasi 6,1 milliondan ortiq kasaba
uyushmalari a’zolarini birlashtiradigan 14 ta tarmoq kasaba uyushmalari, ya’ni 12 ta viloyat,
Qoraqgalpog‘iston Respublikasi, Toshkent shahar kasaba uyushmalari tashkilotlaridan iborat [21].
Hozirgi vaqtda ushbu institutning ijtimoiy jarayonlarga ta’siri fagatgina mehnat munosabatlari bilan
chegaralanib qolmasdan, balki undan ham kengroq, ya’ni inson huquqlari va manfaatlari doirasiga
qaratilganligi bilan ham ahamiyatlidir.

Ta’kidlash joizki, jamoat tashkilotlari orasida kasaba uyushmalari mamlakat aholisini ijtimoiy
himoya qilishdek umummilliy vazifani bajarishga muhim hissasini qo‘shishi bilan o‘ziga xos o‘rin
tutadi. Uning mazkur maqomdagi faoliyati quyidagi jihatlarda namoyon bo‘ladi:

Birinchidan, O‘zbekiston kasaba uyushmalari ham aqliy, ham jismoniy mehnat xodimlarining
eng ommaviy jamoat birlashmasi bo‘lib, u yuqoridan pastgacha o‘zining keng tarmoqli tashkiliy
tuzilmasiga, ko‘pqirrali vazifalariga ega;

Ikkinchidan, kasaba uyushmalari boshga jamoat tashkilotlaridan farqli ravishda amaldagi
gonunga muvofiq bevosita mehnat jamoalarida tuziladi va faoliyat ko‘rsatadi, u ijtimoiy
infratuzilmaning puxta ishlab chiqilgan mexanizmi va keng yoyilgan shaxobchasiga ega, eng muhimi
har bir kasaba uyushma a’zosi bilan bevosita ish joyining o‘zida munosabatda bo‘ladi. Va nihoyat,
biz uchun eng muhimi, respublika kasaba uyushmalari o‘tmishdagi safsatabozlikdan voz kechib, o°z
faoliyatida 1jtimoiy sherikchilik tamoyillariga o‘tishi kasaba uyushmalarining davlat bilan o‘zaro
alogalarini yanada rivojlantirish va kengaytirishda muhim turtki bo‘ldi [22].

Kasaba uyushmalarining huquqiy maqomi qonunchilikda mustahkamlangan ularning
huquqglari hamda funksiyalari bilan bog‘ligq. O‘zbekiston Respublikasining “Kasaba uyushmalari
to‘g‘risida”gi Qonunda kasaba uyushmalarining, ular birlashmalarining huquqlariga rioya etilishi
kafolatlari, kasaba uyushmalari tashkilotlarini tashkil etish, qayta tashkil etish va ularning faoliyatini
tugatish tartibi hamda kasaba uyushmalarining, ular birlashmalarining, bo‘linmalarining va
boshlang‘ich kasaba uyushmalari tashkilotlarining huquglari mustahkamlangan. Kasaba
uyushmalarining huquqiy maqomi quyidagi yo‘nalishlarda o‘z aksini topgan: 1) kasaba uyushmalari
faoliyatining bosh tamoyillari sifatida mazkur sohaga oid asosiy prinsiplari mavjud; 2) kasaba

uyushmalarining huqugqlariga rioya etilishi kafolatlari mustahkamlangan; 3) xodimlarning huquq va
manfaatlarini himoya qilish masalalarini hal qilishda ishtirok etishga bo‘lgan huquq; 4) normativ-
huquqiy hujjatlar va texnik jihatdan tartibga solish sohasidagi normativ hujjatlar loyihalarini ishlab
chiqishda ishtirok etishga bo‘lgan huquqning mavjudligi; 5) ish beruvchilar (davlat organlari va
mansabdor shaxslar) jamoatchilik nazoratini amalga oshirish; 6) mehnat sohasidagi ijtimoiy
sheriklikni amalga oshirish.

Bizning fikrimizcha, kasaba uyushmalarining yuridik tabiati tahlilidan kelib chiqib quyidagi
0‘ziga xos xususiyatlarini qayd etish mumkin:

kasaba uyushmalarining huquqiy maqomi (boshqa jamoat birlashmalaridan farqli ravishda)
O‘zbekiston Respublikasi Konstitutsiyasida mustahkamlanganligi;

kasaba uyushmalarining huquqiy maqomi, huquq va majburiyatlari turdosh nodavlat notijorat
tashkilotlar va jamoat tashkilotlari to‘g‘risidagi qonunchilik normalari bilan ham tartibga solinadi;

fuqarolarning o°z faoliyati yoki o°qishi turi bo‘yicha umumiy kasbiy manfaatlari bilan bog‘liq
bo‘lgan, ularning huquqlarini (ijtimoiy, iqtisodiy, madaniy, ma’rifiy, siyosiy) ifodalash maqgsadida
itiyoriy tuzilishi;

boshqa jamoat tashkilotlaridan farqli ravishda amaldagi qonunga muvofiq bevosita mehnat
jamoalarida tuzilishi va faoliyat ko‘rsatishi;

fugarolarning mehnat huquqlarini kafolatlash yuzasidan ijtimoiy hamda siyosiy manfaatlarini
ifodalashiga ko‘ra siyosiy manfaatlarni ifodalovchi fugarolik jamiyati institutidir;

kasaba uyushmasi boshqa turdagi jamoat tashkilotlaridan farqli ravishda faqatgina jismoniy
shaxslar tomonidan tuzilishi mumkin va ular boshqacha yo‘l bilan tuzilmaydi.

Xulosa

Xulosa sifatida qayd etish lozimki, kasaba uyushmalari xodimlarning mexnat
munosabatlaridagi huquglarini himoya qilish hamda ijtimoiy-iqtisodiy manfaatlarini ta’minlash
hamda mehnat sharoitlarini saqlash va yaxshilash maqgsadi ixtiyoriy ravishda birlashgan xodimlarning
tashkilotidir. Kasaba uyushmalari tashkil etilishi va faoliyati jihatidan nodavlat notijorat tashkilot
hisoblanadi, shu bilan birga ayrim o‘ziga xos xususiyatlarga ega ekanligi ularni boshga jamoat
tashkilotlardan farqlarini ko‘rsatadi.

Kasaba uyushmalariga birlashish huquqi, ularning faoliyati tartibi va kafolatlari xalgaro
standartlar, xalqaro shartnomalar va milliy qonunchilik hujjatlari orqali tartibga solinadi. O‘zbekiston
Respublikasida nodavlat notijorat tashkilotlar faoliyati, xususan, kasaba uyushmalarining faoliyati
konstitutsiya-huquqiy asoslarida kasaba uyushmalarining, ular birlashmalarining huquqlariga rioya
etilishi kafolatlari, kasaba uyushmalari tashkilotlarini tashkil etish, qayta tashkil etish va ularning
faoliyatini tugatish tartibi hamda kasaba uyushmalarining huquqlari kafolatlari mustahkamlangan.

Bugungi kunda mamlakatimizda demokratik yangilanishlar jarayonida fuqarolik jamiyatining
asosly institutlaridan biri hisoblanadigan kasaba uyushmalarining roli va nufuzi tobora o‘sib
bormoqda. Bu o‘z navbatida, ularning faoliyat samaradorligini oshirish uchun zarur bo‘lgan huquqiy
asoslarni davr talabi asosida takomillashtirishni taqozo etmoqda.

Istigbolda kasaba uyushmalari a’zolarining huquqlari va manfaatlarini himoya qilishdagi
muhim ijtimoiy-iqtisodiy kuchga ega ekanligini inobatga olib, quyidagi yo‘nalishlarda kasaba
uyushmalarining faoliyatini huquqiy tartibga solish tashkiliy-huquqiy asoslarini takomillashtirish
taklif etiladi:

birinchidan, kasaba uyushmalarini davlat ro‘yxatidan o‘tkazish tartibini yanada
soddalashtirish (kasaba uyushmalari a’zolariga qo‘yilgan talablarni xorijiy tajriba asosida qayta
ko‘rib chiqish) va kasaba uyushmalarining ijtimoiy-iqtisodiy huquq va manfaatlarni ifodalash hamda
himoya qilish bo‘yicha huquqlarini kengaytirish;

ikkinchidan, ish beruvchilar va kasaba uyushmalari o‘rtasidagi konstruktiv muloqotni yo‘lga
qo‘yish zamonaviy kasaba uyushmalari faoliyatining ilg‘or mexanizmlarini qonunchilikka joriy etish
magsadida “zamonaviy onlayn platforma yaratish” maqgsadga muvofiq.

uchinchidan, kasaba uyushmalari faoliyatining muhim yo‘nalishi sifatida amalga
oshiriladigan jamoatchilik nazoratining huquqiy asoslarin takomillashtirish.

